
Aluu tamassi kingumut kiisami 

nutaarsiassanik allaqqilerpunga. 

Maani Aasianni ilagiit ajunngillat 

aggertartut nikeralaarput kisian-

ni qujanartumik aalajaatsortai 

takkuttuarput. Tallimanngorneq 

unnuk filmertitsineq ingerlavoq 

illoqarfimmiit aggertoqartarpoq 

ilagiinnillu aggertoqartuarpoq. 

Arfininngorneq suli unnersiuti-

ginninneq sungiusaatigalutik un-

nersiutiginnittoqartarpoq, nerio-

qaagut filmeriartartut unnersi-

utiginninnermullu tusarnaariar-

tartut takkuttuartassasut, tassa-

mi aasariartuleqaaq-aasiit sila 

qamanalerluni inuit tammakar-

taramik, taamaammat qinoqa-

taasarnissarsi pisariaqartippar-

put inuit aalajaattuarnissaan-

nik. Ilagiit oqaloqatiginnittartut 

amerliartorput uummatip 

anniaataanik peqqutilimmik. 

Inuusuit filmeriartartut arlallit 

aamma sapaammi katerittunut 

ilaasarput, takkuttuarnisaat 

neriuutigeqaarput. Meeqqa-

noortitsineq maannakkut 

ingerlallattaalerpoq Ilulissanit 

ja Ilulissaniikkaluartoq angut 

inusuttoq Madsbjørn atilik 

maani tikeraalaarami qujana-

qaaq, taamaalilluni inuusuit 

Sømandshjem-imeersut kaju-

missaarlugillu oqaloqatigisi-

mavai, qujanartumik tassa 

sapaammi sulinngikkaangamik 

meeqqanoortitsinermut inger-

latsisassapput. Sapaat 23/4-

2017 angut Aaqqiunnguamik 

atilik morsutitaavoq nuanne-

qaaq alloriarnera Naalakkamut. 

Tassa qinnunneqartarnissarput 

pisariaqartipparput ilagiit 

aggertartut timikkut tarnikkut 

anersaakkullu ineriartornissaat, 

aalajaallutik Naalakkami 

inuunissaannik.   Qujanarlu 

qinnussisar-tunut tamanut, 

aningaasaliisartullu Guutip 

aamma pilluaqquligit, pisaria-

qartittuarparput qinnunne-

qarnissarput Naalakkamit 

sernigineqarnissarput. Aamma 

qarnissarput. Aamma uagut pri-

vatimik aningaasaqarnerput 

uninngavoq uiga Samson ukioq 

kingullerli novemberimi unikka-

mi sikunera pissutaalluni suli 

aalisalinngilaq, taamaammat 

neriuinnarpugut aasamut Ma-

niitsumi ataatsimeersuarnissa-

mut ilaassalluta, tassami apeq-

qutaavoq qaqugu aalisalissaner-

soq neriuppugullu angummas-

sinnaassalluta taamanikkornis-

saanut. Qujanaq qinnussisussa-

nut tamanut.  

Inuss, Inull. Pauline og Samson 

Larsen aamma Noa Brian-

Magnus-ilu  Aasiaat.  

